Fabri, Felix: Evagatorium in Terrae Sanctae, ..., ed. v. C.D. Hassler, Bd. 2, 1843,
enthaltend fol. 183A-291B von Bd. 1 des Autographs (19 555-1) und fol. 2a-74a von

lacus, nec aqua slans, sed Jordanis fluvius per illud spatium
in suo alveo decurrebat, vallemque et universam illam regio-
nem irrigabat. Erat autem vallis amoena et fertilis, sicut
paradisus Domini, et sicut Aegyptus, ut dicitur Genes. 13.
Ob hoc enim dicebatur vallis illustris Gen. 12., propter singu-
larem abundatiam omnium bonorum. Dicebatur etiam vallis
silvestris, propter arborum et frondium densitatem, quia erant
ibi pomeria et viridaria sicut silvae, et ligna fructifera multa,
De hoc habetur Gen. 14, Dicebatur etiam vallis campestris,
quia ab una parte Jordanis erant arbores, ab alia vero campi
arabiles, et ita utroque nomine dicebatur vallis silvestris et
vallis campestris. Insuper vallis Aspalti, vel Asfalti, vel
Alphanites, quae omnia idem sunt, dicebatur, quia
in eo erant multi putei bituminis, ut habetur Genes. XIV.,
quo utebantur loco caementi, et fortissimi muri fiebant ex eco.
In arena illius vallis invenicbantur lapides pretiosi, ut saphiri
et hujusmodi. Sed et aurum inter glebas reperiebatur, ut
habetur Job. 28., ubi de ista valle videtur loqui. In illa illu-
strissima et nobilissima valle erant quinque grandes regales
civitates, scilicet Sodoma, Gomorra, Adamae, Sehaym et Bale,
quae est Segor, quae nominantur Genes. XIV. Ideo dicebatur l
regio illa a Graecis Pentapolis, a penta, quod est quinque, et
polis, civitas, propter quinque egregias civitates, quarum
Sodoma metropolis fuit. Erant autem homines regionis illius
' pessimi, et peccatores nimis coram Domino, Genes. 13 (15),
ducentes vitam turpissimam , qua nimis execrabiliter rationis
limites excedebant, ut coeci, ratione carentes. Unde Sodoma
interpretatur coeca. Et cum in illis quinque civitatibus fuerit
maxima hominum multitudo, omnes tamen vitiosi erant, ita
quod in nulla earum fuerint duo probi homines , qui si rcperti
fuissent, numquam Deus terram illam subvertisset, ut habetur
Genes, 18. Fuerunt autem peccata illorum principalia sex,
quae enumerantur Ezech. XVI, Primum fuit superbia, quae
caput est omnis mali, quam de se pracsumserunt, (240 A)
et caeteros contemserunt. Secunda fuit saturitas panis, quia \
crapulose vixerunt, semper ehrii et pleni. Tertium fuit abun-
dantia, quia divitiis male acquisitis abundabant. Quartum
fuit otium, quia filii et filiae corum, senes et juvenes, otio

